
GJYKATA THEMELORE NE PRISHTINE — DEGA NE FUSHE KOSOVE, Departamenti i
Pérgjithshém - Divizioni Civil, pérmes gjyqgtarit Freskim Musliu, né céshtjen juridike
kontestimore té paditéses V. S. nga Fushé Kosova , té cilén e pérfagéson me autorizim avokate
S.G. nga Fushé Kosova,ndaj té paditurés Komuna e Obiliqit, té cilén e pérfagéson av. Nazim
Mehmeti nga Prishtina, me objekt kontesti kompensimi ushgimit né puné, kualifikimit dhe
shpenzimeve té udhétimit, vlera e kontestit 4,651.36 euro, pas mbajtjes sé seancés sé shqyrtimit
kryesor dhe publik, né té cilén té pranishém ishin pérfagésuesit e paléve, me daté 26.04.2024,
mori kété:

AKTGIYKIM

I. APROVOHET né térési si e bazuar kérkesépadia e paditéses V. S. nga Fushé Kosova dhe
DETYROHET e paditura Komuna e Obiligit gé paditéses né emér té kompensimit té ushgimit
né puné pér 476 dité pune nga data 17.06.2018 - 28.02.2021 t’ia paguajé shumén prej 952
euro, né emér t&€ kompensimit mbi bazén e kualifikimit — fakultet pér periudhén kohore
18.06.2018 - 06.02.2023, pérkatésisht pér 56 muaj nga 55.35 euro pér secilin muaj t’ia paguajé
shumén prej 3,099.60 euro, dhe né emér té shpenzimeve té udhétimit pér periudhén 17.06.2018
- 28.02.2021 pér 476 dité pune shumén prej 599.76 euro, e gjithsej shumén prej 4,651.36 euro
me kamaté ligjore prej 8% né vit duke filluar nga data 17.06.2021 si daté e paraqgitjes sé padisé,
e deri né pagesén definitive né afat prej 7 ditésh nga dita e pranimit té aktgjykimit nén
kércénim té pérmbarimit té detyrueshém.

II. DETYROHET e paditura qé paditéses t’ia paguaj€ shpenzimet e procedurés n€ shumé prej
259.00 euro, né afat prej 7 dité, nga dita e pranimit t& kétij aktgjykimi, nén kércénim té
pérmbarimit té detyrueshém.

Arsyetimi

Paditésja, pérmes té autorizuarés sé saj, me daté 17.06.2021, ka paraqitur padi kundér té
paditurés Komuna e Obiligit - Drejtoria Komunale e Arsimit, me objekt kontesti kompensimi
ushgimit né puné, kualifikimit dhe shpenzimeve té udhétimit.

Paditésja, né padi, si dhe né seancén pérgatitore dhe até té shqyrtimit kryesor, ka shtuar se
éshté ¢ punésuar né Shkollén “/” né Hade - Obilig, ndérsa pér periudhén kohore 17.06.2018 -
28.02.2021 ka gené e pranishme né puné 476 dité pune dhe pér kérkesén pér kompensim té

ushgimit né puné ka kérkuar nga 2 euro né dité, ndérsa ka theksuar se paditésja éshté me
kualifikim - fakultet, ndérsa paga bazé e saj pér kété periudhé ka gené 421 euro né muaj,
ndérsa e njéjta né emér té kualifikimit ka pranuar shumén mujore prej 58.32 euro, kurse i kané
takuar 113.67 euro. E njéjta ka banuar né Fushé Kosové dhe ka punuar né Hade - Obiliq dhe
¢mimi i biletés vajtje ardhje éshté 1.80 euro. Késhtu, ka kérkuar nga gjykata qé té aprovohet né
térési si e bazuar kérkesépadia e paditéses V. S. nga Fushé Kosova dhe té detyrohet e paditura
Komuna e Obiligit qé paditéses né emér té kompensimit té ushgimit né puné pér 476 dité pune
nga data 17.06.2018- 28.02.2021 t’ia paguajé shumén prej 952 euro, né emér té kompensimit
mbi bazén e kualifikimit — fakultet pér periudhén kohore 18.06.2018 - 06.02.2023, pérkatésisht
pér 56 muaj nga 55.35 euro pér secilin muaj t’ia paguajé shumén prej 3,099.60 euro, dhe né
emér té shpenzimeve té udhétimit pér periudhén 17.06.2018- 28.02.2021 pér 476 dité pune
shumén prej 599.76 euro, e gjithsej shumén prej 4,651.36 euro me kamaté ligjore prej 8% né
vit duke filluar nga data 17.06.2021 si daté e paraqitjes sé padisé, e deri né pagesén definitive.
Shpenzimet e procedurés i ka kérkuar né shumé prej 259 euro.

E paditura pérmes té autorizuarit té saj ka parashtruar pérgjigje né padi, me té cilén e ka
kundérshtuar kérkesépadiné e paditéses si té pabazuar, pér arsye se e paditura nuk éshté
nénshkruese e kontratés kolektive té datés 18.04.2017, né té cilén e bazon kérkesépadiné
paditésja, e rrjedhimisht kjo kontraté nuk mund té keté implikime financiare pér té paditurén,
por vetém pér palét nénshkruese.

Ndérsa né seancén pérgatitore dhe até té shqyrtimit kryesor, pérfagésuesi i té paditurés ka
shtuar se mbetet né térési prané pérgjigjes né padi né té gjitha pikat, ndérsa sa i pérket gjendjes
faktike ka deklaruar se pér ta nuk éshté kontestuese gjendja faktike, por vetém baza ligjore.

Gjykata pér ta vértetuar sa mé sakté dhe drejté gjendjen faktike, administroi provat materiale
si: Kontrata e punés té datés 02.09.2019; Licenca e punés e datés 13.06.2013; Diploma léshuar
nga Universiteti i Prishtinés, e datés 04.02.2019; Lista e pagave té muajit maj 2021; Vértetim
léshuar nga SHFMU ”/ ”, i datés 12.01.2024; Vértetim nga Y. Tours né Obilig, i datés
16.01.2024 dhe Vértetim nga E.- Trans Fushé Kosové, i datés 16.01.2024.

Pas dégjimit té paléve ndérgjygése, pérkatésisht pérfagésuesve té tyre gjykata erdhi né
pérfundim se nuk ishte kontestuese gjendja faktike se paditésja éshté e punésuar né Shkollén
“/” né Hade - Obilig, ndérsa pér periudhén kohore 17.06.2018 - 28.02.2021 ka gené e
pranishme né puné 476 dité pune dhe se paditésja éshté me kualifikim - fakultet, ndérsa paga
bazé e saj pér kété periudhé ka gené 421 euro né muaj, ndérsa e njéjta né emér té kualifikimit
ka pranuar shumén mujore prej 58.32 euro. E njéjta ka banuar né Fushé Kosové dhe ka punuar
né Hade - Obilig dhe ¢mimi i biletés vajtje ardhje pér keté relacion éshté 1.80 euro.

Kjo gjendje faktike edhe pse jokontestuese, ishte né pérputhje té ploté me provat e
administruara mé sipér.

Gjykata konstaton se né mes té paléve ndérgjygése kontestuese éshté vetém baza ligjore lidhur
me kérkesén e paditéses.

Sa i pérket bazés ligjore, gjykata vendimin lidhur me kérkesén pér kompensim né bazé té
kualifikimit e ka bazuar né Vendimin e Qeverisé, Nr.01/33 té datés 29.08.2008, i cili vendim

ka gené né fuqgi deri mé daté 06.02.2023 (i shfugizuar me Ligjin pér Pagat né Sektorin Publik,
Nr.08/L-196), né té cilin éshté pércaktuar se té gjithé mésimdhénésit do té kené rritje té pagave
té tyre né bazé té kritereve té licencimit, pra mésimdhénésit, drejtorét, zévendésdrejtorét dhe
bashképunétorét profesional, pérfitojné rritje page me diplomé té shkollés normale 10% té
pagés bazé, me diplomé té shkollés pedagogjike me njé ngritje té pagés bazé prej 19%, me
diplome universitare 3 dhe 4 vijet pérfitojné ngritje té pagés bazé prej 27% dhe me diplomé té
ciklit t& dyté dhe té treté (Magjistraturé dhe Doktoraturé) pérfitojné ngritje té pagés bazé prej
35%.

Zbatimi i kétij vendimi té Qeverisé, né kété rast, éshté né pérputhje edhe me Mendimin Juridik
té Gjykatés Supreme té Kosovés, nr. 214/2023, té datés 05.10.2023.

Gjykata vlerésoi se e paditura nuk ia ka kompensuar paditéses pagén sipas pérgindjes né
pérputhje me kualifikim - fakultet, pér periudhén 17.06.2018- 06.02.2023, pasi si¢ u konstatua
mé sipér paditéses i &shté paguar vetém shuma prej 58.32 euro pér kualifikim, ndérsa sipas
pérgindjes sé pércaktuar né Vendimin e Qeverisé, paditésja éshté dashur té paguhet né shumén
prej 113.67 euro, por se e njéjta nuk éshté paguar nga e paditura né shumé prej 55.35 euro né
muaj, e qé kjo shumé pér 56 muaj éshté e barabarté me shumén prej 3,099.60 euro, dhe késhtu
gjykata vendosi si né dispozitiv té kétij aktgjykimi, ashtu gé e detyroi té paditurén gé paditéses
t’1a paguajé két€ shumé pér kérkesén pér kompensim mbi bazén e kualifikimit.

Vendimin pér shpenzime té ushgimit dhe udhétimit gjykata e ka bazuar né Kontratén Kolektive
té Arsimit né Kosové (KKAK) e miratuar dhe e nénshkruar nga Qeveria e Republikés sé
Kosovés (Ministria e Arsimit, Shkencés dhe Teknologjisé) dhe Sindikata e Bashkuar e Arsimit,
Shkencés dhe Kulturés (SBASHK) me datén 18.04.2017, e cila ka gené e zbatueshme prej
datés sé nénshkrimit té saj, e deri me daté 21.01.2021, si dhe né Kontratén Kolektive té Arsimit
té datés 21.01.2021, e cila ka gené né fuqi deri mé 21.11.2022, né vazhdim KKAK-té.

Neni 2, paragrafi 1 i KKAK-ve pércakton se: “Dispozitat e Kontratés Kolektive jané té
zbatueshme pér té gjithé té punésuarit né té gjitha institucionet publike dhe private té Arsimit
para universitare (parashkollor, fillore, t¢ mesme té ulté, t¢ mesme té larté, shkolla speciale
dhe gendra té kompetencés) dhe institucionet e arsimit té larté né mbaré territorin e Republikés
sé Kosovés, [...].”. Ndérsa, paragrafi 2 i té njéjtit nen pércakton se: “Dispozitat e késaj
Kontrate Kolektive jané té zbatueshme pér té gjithé punédhénésit né sektorin e Arsimit,
(Komunat — DKA, KD té Universiteteve e institucioneve té arsimit té larté, MASHT-in, etj) né
sektorin publik dhe institucionet edukativo-arsimore private né mbaré territorin e Republikés
sé Kosoveés

Po ashtu, me nenin 35, paragrafi 7 t¢ KKAK-ve, parashihet se “Té punésuarve, u sigurohet
kompensim pér ushgim gjaté punés, pér dités e pranisé né puné. Vlera e kompensimit té
shpenzimeve té ushgimit né puné, pér njé dité pune, éshté 2 (dy) euro pér té punésuarit té cilét
kané marrédhénie pune primare né institucionet arsimore. [...]. 7, ndérsa me nenin 35, parag. 5
té KKAK-ve, parashihet se “Punonjésve arsimoré qé udhétojné né vendbanimet e komunés
pérkatése ku punojné u paguhen shpenzimet e rruges 70% té biletave té trafikut urban”.

Né rastin né fjalé gjykata gjeti se e paditura ka pasur pér detyrim t’ia paguajé paditéses
kompensimin pér ushgimin gjaté punés dhe shpenzime té udhétimit. Kjo pér faktin se ky
detyrim éshté paraparé me nenin 35, paragrafi 7 dhe 5 té KKAK-ve.

Gjykata e detyroi t€ paditurén g€ paditéses t’ia paguajé shumén prej 952.00 euro né emér té
shujtave ditore, pasi gqé nuk ishte kontestuese se paditésja ka gené né puné 476 dité, ndérsa
dispozita e lartcekur e obligon t€ paditurén q€ pér ¢do dité t€ pranisé né puné té paditéses t’ia
paguajé nga dy euro né dité, e qé pér 476 dité nga 2 euro éshté e barabarté me shumén prej
952.00 euro té aprovuar nga gjykata.

Gjykata, po ashtu, e detyroi t€ paditurén, qé paditéses t’ia paguajé shumén prej 599.76 euro né
emér té shpenzimeve té udhétimit, pasi gé nuk ishte kontestuese se paditésja ka gqené né puné,
dhe rrjedhimisht ka udhétuar 476 dité, né relacionin Fushé Kosové — Obilig, dhe se bileta dy
drejtimshe pér kété relacion ka gené 1.80 euro, ndérsa sipas dispozités sé lartcekur, paditéses i
takon vlera prej 70% e ¢mimit té biletés sé trafikut, e qé pér 476 dité nga 70% e ¢mimit té
biletés sé trafikut &shté e barabarté me shumén prej 599.76 euro té aprovuar nga gjykata si né
dispozitiv té kétij aktgjykimi.

Sa i pérket kundérshtimeve té té paditurés té parashtruara né pérgjigje né padi, gjykata vleréson
se té njéjtat jané té pagéndrueshme dhe si té tilla nuk paragesin bazé pér refuzimin e
kérkesépadisé sé paditéses, pér shkak se e paditura géndron né detyrimin ndaj paditéses lidhur
me kompensimin e shpenzimeve té ushgimit dhe udhétimit edhe pse nuk éshté nénshkruese e
Kontratave Kolektive té Arsimit, té vitit 2017 dhe 2021, pasi gé né nenin 2 té Kontratave éshté
pércaktuar se “kjo kontraté éshté e zbatueshme edhe pér komunat apo DKA-t&”, ndérsa lidhur
me kérkesén pér kualifikim baza ligjore géndron né vendimin e lartcekur té Qeverisé sé
Kosovés, i cili éshté i detyrueshém pér té paditurén.

Pér kamatén, gjykata vendosi né bazé té nenit 382 té LMD-sé.

Gjykata vendosi si né pikén Il té dispozitivit té kétij aktgjykimi, bazuar né dispozitat ligjore
nga neni 449, 452, 453 dhe 463 té LPK-sé, duke marré parasysh suksesin e paditéses né kété
proceduré dhe kérkesén e specifikuar pér kéto shpenzime, ndérsa sa i pérket lartésisé sé
shpenzimeve té procedurés gjykata u bazua né Rregulloren pér Tarifén e Avokatéve té
Kosovés, dhe Udhézimin Administrativ 01/2017 pér Unifikimin e Taksave Gjygésore. Shuma
prej 259 euro konsiston né shpérblimin pér pérpilimin e padisé né shumé prej 104 euro, njé
seancé gjyqésore prej 135 euro dhe 20 euro né emér té taksés gjygésore.

Nga té lartcekurat u vendos si né dispozitiv té kétij aktgjykimi.
GJYKATA THEMELORE NE PRISHTINE — DEGA NE FUSHE KOSOVE
Departamenti i Pérgjithshém - Divizioni Civil
C.nr.3758/21, daté 26.04.2024
Gjyqtari,
Freskim Musliu

UDHEZIM JURIDIK: Kundér kétij aktgjykimi éshté e lejuar ankesa Gjykatés sé Apelit né
Prishtiné, né afat prej 7 dité, pas pranimit té té njéjtit. Ankesa dorézohet pérmes késaj gjykate.

